                                      Балтач районы

Чапшар башлангыч  мәктәбе-  балалар бакчасы


                                                                 Әзерләде: I квалификацион                              категорияле укытучы Асадуллина Г.Г.
Эзтабарга кабул итү

Зал корабль итеп бизәлгән. Тантаналы музыка астында кунаклар һәм балалар керәләр.

Капитан: Исәнмесез, хөрмәтле кунаклар! Хәерле көн, кадерле балалар! Бүген без сезнең белән «Тормыш» дигән дөньяви сәяхәткә чыгабыз. Сез безнең корабльгә утырып, 2 сыйныф укучыларын эзтабарлар сафына кабул итүдә шаһитләр булырсыз. Без бүген иң тапкыр, иң кыю, иң җитез, гомумән, иң – иң – иң булган – уңганнарны эзтабарлар итеп кабул итәрбез. Ә эзтабар булу өчен күптөрле сынаулар үтәргә кирәк. Сез сынауларга әзерме балалар?

Балалар: Әйе.

Капитан: Сәяхәткә чыгарга әзерләнегез. Боцман, швортларны бирергә.

Боцман: Швортларны бирергә!

Рулевой: Швортларны бирергә әзер!

Капитан: Якорьны күтәрергә!

Боцман: Якорьны күтәрергә әзер!

Рулевой: Якорьны күтәрергә әзер!

Капитан: Ә утрауда кемдер бар түгелме? Утрауга якын килеп туктарга!

Боцман: Якын килеп туктарга!

Рулевой: Якын килеп туктарга әзер.

Белмәмеш килеп чыга.

Белмәмеш: Исәнмесез! Мин бүген 2 сыйныф укучыларын эзтабарлар сафына кабул итү була дип ишеткән идем. Дөресме ул?

Балалар: Дөрес!

Белмәмеш: Кем соң ул эзтабар? Мин белмәгәнне сез ул турында күптән белмисез инде.

Балалар: Беләбез, беләбез! Әйдәгез, Белмәмешкә эзтабарның кем икәнен сөйләп күрсәтик әле.

1 бала:

Ай бүген мин шатлыгымны

Кемгә сөйләргә белмим

Кемгә генә сөйләсәм дә,

Сүзләрем бетмәс дим мин.

Яңа күлмәгемне киеп,

Ак алъяпкыч яптым мин,

Чәчләремне тарап, үреп,

Ап – ак тасма тактым мин.

Тизрәк мәктәпкә барырга,

Соңга калмаска кирәк,

Бүгеннән  без эзтабарлар

Булырбыз акыллы һәм зирәк.

2 бала:

Эзтабарлар кем дисезме?

Алар яхшы укучылар,

Өлкәннәргә булышучы,

Табигать сөючеләр.

Капитан: Белдеңме, Белмәмеш, кем ул эзтабар?

Белмәмеш: Белдем инде, ә җырлый беләләрме соң алар?

Капитан: Әйдәгез әле, җырлап та күрсәтик дуслар.

Белмәмеш: Булдырасыз икән сез. Мине дә үзегез белән сәяхәткә алыгыз әле.

Капитан: Ярар

Рулевой: Туктагыз әле, нәрсә бар ул анда?
Боцман: Ул аҗдаһа утравы. Безне анда бик авыр сынаулар көтә торгандыр. Аларны үти алсак, сез, балалар чынлап та эзтабар булырга лаеклы саналырсыз. Әгәр үти алмасак, Аҗдаһа безне алга таба җибәрмәячәк.

Капитан: Сез сынауларга әзерме?

Балалар: Әзер!

Капитан: Яр буена туктарга. Якорьны төшерергә.

Боцман: Якорьны төшерергә

Рулевой: Яр буена туктарга без әзер, якорьны төшерегә әзер.

Аҗдаһа килеп керә

Аҗдаһа: Исәнмесез, балалар! Сез бигрәк тәмле, татлы ит кисәкләре булып күренәсез әле. Төшке аш бик мул булыр әле бүген.

Боцман: Ашыкма әле, Аҗдаһа әфәнде. Эш шунда, безнең 2 сыйныф укучылары эзтабар булырга телибез дип җыйналдылар. Син үзең дә аларга булышырсың әле.

Аҗдаһа: Мин беркемгә дә булышмыйм. Мин аларга үзем җәзалар бирәм әле. Үти алмасалар, у – у – ух рәхәтләнеп ашыйм мин аларны. А – а – ам, ням – ням. Килешәсезме?

Балалар: Әйе.

Аҗдаһа: Алай булганда хәзер ике командага бүленерсез.

1 уен: «Каурыйны төшермә»

2 уен: «Туплар белән эстафета»

3 уен: «Җый, тарат»

Аҗдаһа: Булдырасыз икән, балалар – шайтаннар, минем сезне бер дә җибәрәсем килми шул. Сезнең белән шундый күңелле икән.

Капитан: Йоклатып карыйк әле үзен («Колыбельная» көе уйнала. Аҗдаһа йоклап китә)

Аҗдаһа йоклап китте, әйдә, киттек балалар. Безнең дөньяви сәяхәт ахырына якынлаша. Без сезнең өчен шат
Капитан: Швортларны бирергә
Боцман: Швортларны бирергә

Рулевой: Швортларны бирергә әзер

Капитан: Якорьны күтәрергә

Боцман: Якорьны күтәрергә

Рулевой: Якорьны күтәрергә әзер

Капитан: Шулай итеп безнең сәяхәт ахырына якынлашып килә. Сез барлык сынауларны әйбәт үттегез.

Убырлы карчык керә

У.к: Ха – ха – ха! Юк инде менә. Миннән тиз генә котыла алмассыз. Юк инде берничек тә котыла алмассыз…

Боцман: Нәрсә кирәк соң сезгә, убырлы карчык?

У.к: Минем сынауларымны үтәгез әле. Аннары карарбыз.

Боцман: Нинди сынаулар?

У.к: Менә мин кечкенәдән үк артист булырга хыялландым. Ләкин язмыш мине карурманга илтеп ташлады. Мин усал, ямьсез, кәкре борынлы булып, кешеләрне куркытып, өркетеп яшәргә мәҗбүрмен. Бу бик күңелсез, начар һөнәр булып чыкты. Шуңа күрә дусларым да юк минем. Ә сез минем белән дус булырга телисезме соң?

Балалар: Әйе

У.к: Әйдәгез, миңа спектакль уйнап күрсәтегез әле. Бер үк әкиятне күңелле итеп тә, күнелсез итеп тә уйнап күрсәтерсез инде, ха – ха, ха! Миңа шулай шәп! Ха – ха – ха!

Тылсымчы килеп керә: 
Исәнмесез кунаклар! Нәрсә булды монда? (Убырлы карчыкка) Син нишлисең монда?

У.к: Синең ни эшең бар?

Тылсымчы: Нәрсә булды, әйт инде?!

Боцман: Менә безне Убырлы карчык җибәрми. Без 2 сыйныф укучылары белән сәяхәткә чыккан идек. Тормышның авыр да, җиңел дә уза торган баскычлары, күңелле дә күңелсез дә вакытлары булуын белделәр алар. Ләкин сәяхәтнең ахырында гынаУбырлы карчык планнарны бозды, безне туган мәктәбебезгә җибәрергә теләми, әйткән сүзенә, биргән вәгъдәсенә хыянәт итә.
Тылсымчы: Ах, оятсыз икән син ә? Хәзер мин сине Ерак Төньякка олактырам, анда боз сөңгесенә әйләнерсең.
У.к: Юк, юк, зинһар, алай итә генә күрмә.

Тылсымчы: 

Әфсен, төфсен,

Шайтан үпсен

Җилләр иссен,

Төтен чыксын

Убырлы карчык юкка чыксын.

(Убылы карчык елый – елый юкка чыга)

Боцман: Балалар, безне бәләдән коткарган тылсымчыга нәрсә дияргә соң?

Балалар: Рәх -мәт!

Тылсымчы: Сау булыгыз! Балачагыгыз көлеп – шаярып үтсен.Укытучы апаларыгызны, әти -әниләрегезне яхшы билгеләр белән сөендерегез, тәрбияле, әдәпле, акыллы булыгыз.
Балалар: Рәх – мәт!

Капитан: Менә кадерле балалар сәяхәтебез тәмамланып килә. Без үзебез уйнап - көлеп, тартышып – тарткалашып, җырлап – биеп чыныгып, белем нигезләрен үзләштереп үскән мәктәбегезгә кайтып җиттек. Әйдәгез, эзтабар кагыйдәләрен искә төшерик әле.

Эзтабар – кыю Кеше

Эзтабар – намуслы Кеше

Эзтабар – кешелекле Кеше

Эзтабар – тагын да яхшырак булырга омтыла.

Барыбыз да бергәләп эзтабар вәгъдәсен әйтик әле.

Мин… яхшы эзтабар булырга һэм эзтабарлар кагыйдәләрен төгәл үтәргә вәгъдә бирәм.

Рулевой: Борт артында бер иптәш бар түгелме?

Капитан: Коткару боҗрасын ташларга

Боцман: Коткару боҗрасын ташларга

Рулевой: Коткару боҗрасын ташларга әзер

(Коткару боҗрасын тоткан кыз бала залга йөгереп керә һәм директор яки вожатыйны алып чыга)

Боцман:  Бу бит безнең…
(Директор яки завуч балаларны котлый, бүләкләр бирелә)

Капитан: Рәхмәт сезгә балалар, дус, тату, зирәк булуыгыз өчен. Ә хәзер ярга рәхим итегез.

Җыр башкарыла.
